
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	1.
	ՀՀ ֆինանսների նախարարության 06.10.2017թ.         N01/9-3/18144   գրություն
	1. Նախագծի N1 հավելվածի 25-րդ մասի 11-րդ կետում շարադրված շրջակա միջավայրին վնաս պատճառող արտադրանքի (ապրանքների) համար գործող բնապահպանական հարկի դրույքաչափերի վերանայում, դրանց հաշվին արտադրողների պատասխանատվության կազմակերպությունների գործունեության խթանման ֆինանսական մեխանիզմները, ինչպես նաև օգտա​հանման համար վճարված վճարների վերադարձման և (կամ) առա​ջի​կա վճարումների հաշ​վին հաշվանցման  մեխանիզմները հասկանալի չեն: Այդ կապակցությամբ հայտնում ենք, որ վերը նշված դրույթների վերաբերյալ կարծիք կարող ենք հայտնել վերոնշյալ մեխանիզմները հստակեցնելու պարագայում:
	Ընդունվել է
	Նախագծի N1 հավելվածի 25-րդ մասի 11-րդ կետում և   միջոցառումների 2018-2022 թվականների ծրագրի 2-րդ միջոցառման 4-րդ կետում կատարվել են համապատասխան փոփոխություններ

	
	
	Միաժամանակ առաջարկում ենք Նախագծի N1 հավելվածում լրացնել ֆինանսական գնահատականը ներկայացնող բաժինը:
	Ընդունվել է
	Բաժինը լրացվել է

	
	
	2. Նախագծով հաստատված N2 հավելվածով սահմանված 2-րդ միջոցառման ծրագրում առա​​ջարկում ենք կատարել հետևյալ փոփոխությունները՝

ա) վերոնշյալ միջոցառման ծրագրի «ակնկալվող արդյունքը» սյունակից հանել 3-րդ կետը, հաշվի առնելով այն հանգամանքը, որ խնդիրը ՀՀ հարկային օրենսգրքի կար​գա​վոր​ման շրջա​​նակից դուրս է,
	Ընդունվել է
	Կետը հանվել է

	
	
	բ) վերոնշյալ միջոցառման ծրագրի «ակնկալվող արդյունքը» սյունակից հանել 4-րդ կետը, հաշվի առնելով այն հանգամանքը, որ տարբեր հարկատեսակների գծով ցածր դրույքաչափերի սահմանումը մշտապես ուղեկցվում է հարկերից խուսափելու ռիսկերով,
	Չի ընդունվել
	Համաձայն ՀՀ հարկային օրենսգրքի 258 հոդվածի՝ Հայաստանի Հանրապետության կառավարության սահմանած ցանկում ներառված երկրորդային հումքի առևտրական (առք ու վաճառքի) գործունեությունից ստացվող եկամուտների համար սահմանված է շրջանառության հարկի նվազագույն՝ 1.5 տոկոս դրույքաչափ: Առաջարկվում է, թափոնների վերամշակումը խթանելու նպատակով, երկրորդային հումքի հավաքմամբ և վերամշակմամբ զբաղվող, շրջանառության հարկով չհարկվող  տնտեսվարողների համար ևս սահմանել այլ հարկատեսակների գծով ավելի ցածր դրույքաչափեր: 

	
	
	գ) վերոնշյալ միջոցառման ծրագրի «Կատարողը» սյունակում ավելացնել ՀՀ ֆինանս​նե​րի նախարարությանը՝ որպես միջոցառման համակատարող:
	Ընդունվել է
	Նախագծում կատարվել է համապատասխան փոփոխություն

	2.
	ՀՀ տնտեսական զարգացման և ներդրումների նախարարության 09.10.2017թ. N01/08.1.3/9994 գրություն
	Նախագծի առաջարկված տարբերակն առավելապես ուղենիշային է իր բնույթով, և արծածված մի շարք դրույթների մասով դեռևս խորքային վերլուծությամբ ու գնահատումներով ամրապնդելու անհրաժեշտություն կա, հատկապես արտադրողների ու ներմուծողների վրա հնարավոր ազդեցությունների տեսակետից: Հաշվի առնելով, որ Նախագծի համաձայն` միջոցառումների առաջին փուլը ներառելու է հիմնականում օրենսդրական դաշտի վերլուծություններ, կարևորում ենք, որ այդ փուլը ներառի նաև խորքային վերլուծությունների և գնահատումների իրականացման աշխատանքները, ինչը թույլ կտա պարզել, թե ներկայացված համակարգի ներդրմամբ ինչ հնարավոր ծախքեր են առաջանում արտադրողների ու ներմուծողների համար: Ընդ որում, էական է, որ վերլուծություններն իրականացվեն առանձին ոլորտների կտրվածքով: Արդյունքներով պայմանավորված` հետագայում համակարգի ներդրման փուլում կարող է պահանջվել փուլային մոտեցման կիրառում` նախնական շրջանում առանձնացնելով բնագավառները, որոնցում առաջադրված մոտեցումները յուրացնելու իրական հնարավորություն ու պատրաստվածություն կա, իսկ հետագայում այն տարածելով այլ ոլորտների վրա:  
Ի լրումն նախորդ նշվածի` առանցքային ենք համարում հավանական ազդեցություն կրող շահառուների խմբերի հետ համակարգի ներդրմամբ պայմանավորված կարգավորումների շուրջ քննարկումները և համարժեք հարթակների առկայությունը:
Միաժամանակ, Նախագծի իրականացման առաջընթացի հետագա մոնիթորինգի և գնահատման տեսանկյունից նպատակահարմար է «Բաժին VII Ռազմավարության կատարողականի ցուցանիշներ» բաժնում նշված ցուցանիշների համար համարժեք թիրախային ցուցիչների ամրագրումը:
	Ընդունվել է ի գիտություն
	«Բաժին VII Ռազմավարության կատարողականի ցուցանիշներ» բաժնում նշված ցուցանիշների համար համարժեք թիրախային ցուցիչների ամրագրումն արտացոլվում է արտադրողի (ներմուծողի) պատասխանատվության ընդլայնման համակարգերի ներդրման միջոցառումների 2018-2022 թվականների ծրագրում


	3.
	ՀՀ տարածքային կառավարման և զարգացման նախարարության 11.10.2017թ. N01/16.1/6516    գրություն
	Նախագծի Հավելված N 2-ի միջոցառումների ծրագրի 3-րդ կետով նախատեսված է «Աղբահանության և սանիտարական մաքրման մասին» ՀՀ օրենքում փոփոխություններ և լրացումներ կատարելու մասին» ՀՀ օրենքի նախագծի ՀՀ կառավարության աշխատակազմ ներկայացում, որոնցով  կատարված փոփոխությունները համայնքի ղեկավարը իրականացնելու է համաձայն  «Տեղական ինքնակառավարման մասին» ՀՀ օրենքի 42-րդ հոդվածի  16)-րդ կետի (համայնքի ղեկավարը աղբահանության ոլորտում կազմակերպում է աղբահանությունը, սանիտարական մաքրումը և իրականացնում է «Աղբահանության և սանիտարական մաքրման մասին» ՀՀ օրենքով նախատեսված այլ լիազորություններ»): 
Ուստի, աղբահանության ոլորտի բարելավման նպատակով համայնքի ղեկավարի իրավասությունների հստակեցման նպատակով «Տեղական ինքնակառավարման մասին» ՀՀ օրենքի նախագծի մշակման անհրաժեշտությունը բացակայում է և առաջարկում ենք Նախագծի Հավելված N 2-ի միջոցառումների ծրագրի 4-րդ կետը հանել:
	Չի ընդունվել 
	Իրավական ակտի փոփոխությունը նախատեսում է աղբահանության և հավաքված աղբի աղբավայր կամ վերամշակման կետ տեղափոխման ըստ աղբի տեսակների առանձնացված իրականացման հետ կապված պահանջների ամրագրում, որն ամրագրված չէ «Աղբահանության և սանիտարական մաքրման մասին» ՀՀ օրենքում փոփոխություններ և լրացումներ կատարելու մասին» և «Տեղական ինքնակառավարման մասին» ՀՀ օրենքներով:  

	4.
	ՀՀ առողջապահության նախարարության 10.10.2017թ.   NԼԱ/12597        գրություն
	Նախագծի Հավելված N 1-ի 18-րդ կետը առաջարկում եմ խմբագրել, քանի որ հասկանալի չէ, ԱՊԸ համակարգի մշակման և ներդրման գործընթացում պետական կառավարման մարմինների կողմից իրականացվելիք գործողությունները, մասնավորապես՝ «պետք հստակ սահմանեն արտադրողների և սպառողների հետ կապված դրական փոփոխությունների խթանման նպատակները», «մշակեն ապրանքների ու գործիքների այնպիսի համադրություն, որպեսզի ապահովվեն ընտրված գործիքներով ակնկալվող բնապահպանական ձեռքբերումները», «առավելագույն դրական ազդեցության նպատակով կենտրոնանալ ապրանքների տեսակների ոչ մեծ խմբի վրա», «ընդգրկել շահագրգիռ կողմերի հնարավորինս լայն շրջանակ»:
	Չի ընդունվել
	1.ԱՊԸ համակարգի մշակման և ներդրման գործընթացում պետական կառավարման մարմինների կողմից իրականացվելիք գործողությունները հստակ ներկայացված են 2-րդ հավելվածում:
2. Նախագծով  հստակ սահմանված են արտադրողների և սպառողների հետ կապված դրական փոփոխությունների հետևանքով ստացվելիք վերջնական արդյունքը:
3. Նախատեսված է ընտրել այնպիսի ապրանքներ (արտադրատեսակներ) և գործիքներ (իրավական, տնտեսական, վարչական և այլն), որպեսզի վերամշակող կազմակերպությունների համար շահույթ ապահովելով՝ հնարավոր լինի ստանալ առավել մեծ բնապահպանական օգուտներ: 

4. Սկզբնական փուլում ընտրված ապրանքների խումբը ներկայացված է <<V. ԻՐԱԿԱՆԱՑՎԵԼԻՔ ԳՈՐԾՈՂՈՒԹՅՈՒՆՆԵՐԸ>> և <<X. ՖԻՆԱՆՍԱԿԱՆ ԳՆԱՀԱՏԱԿԱՆ>> գլուխներում:

5. Նախագծով նախատեսված է ընդգրկել արտադրող և ներմուծող ընկերություններին, թափոններ հավաքագրող և վերամշակող ընկերություններին, գիտական և ուսումնական կազմակերպություններին, հասարակական կազմակերպություններին, այլ իրավաբանական և ֆիզիկական անձանց:

	5.
	ՀՀ կառավարությանն առընթեր պետական եկամուտների կոմիտեի 11.10.2017թ.           N01/2-1/40925   գրություն
	1. նախագծի հավելված N 2-ի 2-րդ միջոցառման («ՀՀ հարկային օրենսգրքում փոփո​խություններ և լրացումներ նախատեսող օրենքի նախագծի ՀՀ կառավարության աշխատակազմ ներկայացում») 3-րդ կետը առաջարկում ենք հանել, քանի որ ներկայումս  ՀՀ հարկային օրենսգրքով ապրանքների ներմուծումը սահմանափակող կամ արգելող դրույթներ սահմանված չեն, ուստի, կարծում ենք, նման սահմանափակում նախատեսելու պարագայում վերջինս պետք է սահմանվի մաքսային հարաբերությունները կարգավորող օրենսդրության շրջանակներում՝ ապահովելով համաձայնեցումը մաքսային կարգավորման և մաքսային գործի բնագավառում Եվրասիական տնտեսական միության  իրավապայմանագ​րային բազայի հետ,
	Ընդունվել է
	Կետը հանվել է

	
	
	2. հաշվի առնելով, որ ներկայումս վարվող հարկային քաղաքականությունն ուղղված է հարկման բազայի ընդլայնմանը՝ նախագծի հավելված N 2-ի 2-րդ միջոցառման 4-րդ կետում նշված՝ ապրանքների հավաք​մամբ և վերամշակմամբ զբաղվող տնտեսավարողների համար տարբեր հարկատեսակների գծով ավելի ցածր դրույքաչափեր նախատեսող դրույթի սահմանումը գտնում ենք ոչ նպատակահարմար: 
	Չի ընդունվել
	Համաձայն ՀՀ հարկային օրենսգրքի 258 հոդվածի՝ Հայաստանի Հանրապետության կառավարության սահմանած ցանկում ներառված երկրորդային հումքի առևտրական (առք ու վաճառքի) գործունեությունից ստացվող եկամուտների համար սահմանված է շրջանառության հարկի նվազագույն՝ 1.5 տոկոս դրույքաչափ: Առաջարկվում է, թափոնների վերամշակումը խթանելու նպատակով, երկրորդային հումքի հավաքմամբ և վերամշակմամբ զբաղվող, շրջանառության հարկով չհարկվող  տնտեսվարողների համար ևս սահմանել այլ հարկատեսակների գծով ավելի ցածր դրույքաչափեր: 

	6.
	ՀՀ արտակարգ իրավիճակների նախարարության 04.10.2017թ. N1/02.1/10964   գրություն
	Դիտողություններ և առաջարկություններ չկան
	
	


